
.Jaietako gune nagusi 
o 
ALDERDI EDER 
Donostiako udaletxea Kontxako pasealekua rekin lotzen du Alderdi Ederreko lorategiak. 
Bertan abestuko dugu Aste Nagusiari hasiera ematen dion ''Artilleroa''. Era berean, jai 
donostiarren muina diren su artifizialak ere Alderdi Ederretik jaurtikitzen dira urtero. 

f) 
BULEBARRA 
Ezinezkoa da Donostiako Aste Nagusira etorri eta Parte Zaharra eta udaletxearen artean 
dagoen Bulebarretik ez pasatzea. Banden kontzertuak, dantza saioak, haur jolasak, kale 
ikuskizunak ... denetarik aurki daiteke festa garaian bertan. 

f) 
KONSTITUZIO PLAZA 
Donostiako Parte Zaharraren bihotzean dagoen plaza honetan egiten dira Aste Nagusiko 
folklore emanaldi nagusiak. Euskal dantzen erakustaldiak bertan du bere agertokia, eta 
baita txistularien alardeak ere. 

o 
TRINITATE PLAZA 
Donostiako plazarik zaharrena da Parte Zaharrean, Urgul mendiaren magalean dagoen 
Trinitate enparantza. Egunez, bertan dute topagunea herri kirolen zaleek. Gauez, berriz, 
hainbat herrietako doinuak dakarzkiguten kontzertuen agertokia izaten da. 

o 
ZULOAGA PLAZA 
San Telmo museoaren atari den Alde Zaharreko plaza honetan une ederrak pasatzen 
dituzte haur eta nagusiek. Gauero dantzaldiak egiten dira bertan, estu-estu dantzatzeko 
aproposak. Egunez, berriz, antzerki emanaldi eta haur jolasak izaten dira. 

o 
PASEALEKU BERRIA 
Gazteen topagune nagusia. Txosnak, barrakak eta gaueko berbenak, guztiak Pasealeku 
Berrian biltzen dira. Asko dira, beraz, Aste Nagusi osoa bertan ematen duten gazteak. 

KALITATEAREN BERMEA 

